
	వ.	
కాంచి యుదంచితాశ్చర్యధుర్యాంతరంగుం డై యారాజపుంగవుం డిట్లనియె.

	ఉ.	
ఎవ్వనిలోఁతు చూడ నురగేంద్రుఁడు చాలఁడు నెల్లమేరలం

దెవ్వని కెల్లదిక్కులును నెవ్వనిసైకతరాశి దీవు లిం

కెవ్వఁడు వాగగోచరుఁడు నిట్టిపయోధి నఖాళి నెవ్వరే

త్రవ్విరి నించి రట్టికులరాజులచర్యలకు న్నమస్క్రియల్.

	క.	
అంతట సుగ్రీవుఁడు మహి, కాంతునియనుమతి మహేంద్రఘనవనవేలో

పాంతమునఁ జలువతెమ్మెర, చెంతలఁ బొలయంగ సకలసేనల డించెన్.

	చ.	
సరసపటీరకుంజవనసంజవనాభిపతన్మృగీమద

స్ఫురితసుగంధగంధవహశోభితసింధుతటాంతికంబునన్

సరవి రసాలతాళఫలచర్వణగర్వితచిత్తు లై చరిం

చిరి హరివీరు లెల్ల నిజచేష్టలు రామున కింపు నింపఁగన్.

	వ.	
అంత నిరంతరసమాక్రాంతహరిదంతరం బై నడయాడురెండవసముద్రం బనంగ సముద్రతీరంబున రోదసీవిలంఘనవిశృంఖలలాఘవం బగురాఘవానీకం బనీకోన్ముఖం బగుట, చారముఖంబున నవధరించి ధార్యమాణహృదయాతంకుం డై పంకలీనచరణం బగునైరావణంబుకరణి రావణుండు కరణీయంబు నెయ్యది యెఱుంగక జనకరాజతనూజ నుజ్జగింపం జాలక మనోజపరతంత్రితుండై మంత్రులం గూడి కొలువుకూటంబునకు వచ్చి యచ్చట.

	క.	
శస్తవచస్తుతు లైనప్ర, హస్తాదులఁ జూచి యస్మదభిలాష మిదే

దుస్తరవైరివధోచిత, నిస్తులభవదభిమతంబు నెదఁ దెల్పుండీ.

	సీ.	
అనవుడు వార లి ట్లని రాశయ మెఱింగి స్వామి తావకనిదేశం బొనర్చు

నేము ప్రాణములతో నిపు డుండ నీవార్త లాడ నేమిటికి వజ్రాతికఠిన

భుజపంజరానీతభూజాత వీడకుము నా విని లంకాధినాయకుండు

రంభాబలాత్కారసంభోగజం బైన యంభోజభవశాప మంతరాయ



	 







	గీ.	
మగుట వచియించె నిటులన్నయన్నఁ జూచి, విన్నప మొనర్చె విజ్ఞానవినయభూష

ణుండు నురుసత్యసంభాషణుం డరోష, భీషణుండును నైన విభీషణుండు.

రావణునకు విభీషణుఁడు హితము చెప్పుట




	గీ.	
అకట దైవాజ్ఞఁ బరకళత్రానురాగ, లాలసుఁడ వైతివి దవాగ్నికీలఁ జూచి

యామిషగ్రాహమోహసంప్రాప్తరసన, చాపలం బైనముగ్ధకేసరియుఁ బోలె.

"https://te.wikisource.org/w/index.php?title=పుట:Chanpuramayanam018866mbp.pdf/140&oldid=316199" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 08:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

